
Me ndihmën e SHBA komuna e Vasilevës instalon sistem të ri për nxemje 
qëndrore në shkollën fillore “Goce Delçev” 

 
Populli amerikan, nëpërmjet të Projektit për arsim fillor (PEP) të USAID, ka investuar më shumë 
se 40.000$ në sistemin e ri për nxemje qëndrore në shkollën fillore “Goce Delçev” në Vasilevë. 
USAID/PEP ka bashkëpunuar ngushtë me komunën dhe shkollën me qëllim që me sukses të 
implementohet ky aktivitet gjatë gjashtë muajve të kaluar. USAID është pjesë e misionit të 
SHBA në Maqedoni.   
 
“Edhe pse jemi komunë e vogël, fëmijët tonë po arrijnë rezultate të mëdha! Secili prej nxënësve 
tonë meriton kushte të mira mësimi. Instalimi i këtij sistemi për ngrohje do të thotë shumë për 
komunën tonë sepse ne mundohemi ta mirëmbajmë dhe zhvillojmë shkollën, por është edhe më e 
rëndësishme për këtë dhe gjeneratat e ardhëshme të nxënësve. Ata do të kenë mundësi të arrijnë 
njohuri të mira, si bazë për të ardhmen, për realizimin e ëndërave të tyre. Si edhe shumë herë më 
parë, nuk do të mund ta kishim implementuar këtë projekt pa ndihmën e madhe të popullit 
amerikan dhe USAID, të cilët çdoherë investojnë në nevojat më thelbësore të shoqërisë tonë,” 
tha Kryetari i komunës të Vasilevës, Slave Hristov. 
 
USAID/PEP do të renovojë deri në 100 shkolla gjatë 4 viteve të parashikuara për implementim të 
programit. Aplikacionet për raundin e dytë të renovimeve në 32 shkolla momentalisht pranohen 
online në www.pep.org.mk. Komponenta për renovim e këtik projekti mbështet krijimin e 
kushteve më të mira për mësim dhe përforcimin e rolit të qeverive lokale në menaxhimin e 
objekteve shkollore.   
 
Prej vitit 1993 populli Amerikan, nëpërmjet USAID ka investuar në Maqedoni reth 500 milion 
dollarë. USAID implementon projekte të cilat hapin punë të reja, zvogelojnë korupsionin dhe i 
përgatisin studentët e Maqedonisë për punësim. Këto iniciativa e permirësojnë kualitetin e 
jetesës dhe e mbështesin tranzicionin e Maqedonisë në demokraci stabile dhe prosperuese. 
USAID ofron ndihmë ekonomike dhe humanitare në më shumë se 100 vende në botë. Për më 
shumë informata ju lutem vizitoni webfaqen: http://macedonia.usaid.gov. 

